
TYSTYSGRIF O BEIDIO Â CHYDGYNLLWYNIO A PHEIDIO Â CHANFASIO

DATGANIAD O BEIDIO Â CHANFASIO
Rwyf/rydym yn ardystio drwy hyn nad wyf/ydym wedi canfasio unrhyw weinidog, swyddog, cynrychiolydd neu gynghorydd i S4C mewn cysylltiad â'r Caffaeliad hwn nac â dyfarniad arfaethedig y Contract gan S4C, ac nad oes unrhyw berson a gyflogir gennyf/gennym neu sy'n gweithredu ar fy/ein rhan, nac yn rhoi cyngor i mi/ni, wedi gwneud hynny ychwaith. Rwyf/rydym yn cytuno y gall S4C ymddiried yn y datganiadau a wnawn yn y dystysgrif hon pan fyddant yn ystyried fy ymateb/ein hymateb i’r Gwahoddiad i Dendro ac mewn unrhyw weithredoedd dilynol.
Rwyf/rydym yn ymrwymo ymhellach drwy hyn i beidio â chanfasio unrhyw weinidog, swyddog, cynrychiolydd neu gynghorydd i S4C mewn cysylltiad â Chaffael a/neu ddyfarnu'r Contract ac na fydd unrhyw berson a gyflogir gennyf/gennym neu sy'n gweithredu ar fy/ein rhan, neu sy'n rhoi cyngor i mi/ni, yn gwneud unrhyw weithred o'r fath ychwaith.

DATGANIAD O BEIDIO Â CHYDGYNLLWYNIO
Rhaid i bob Cynigydd roi tendrau cystadleuol bona fide i S4C.
I gydnabod y gofyniad hwn, rwy'n ardystio bod hwn yn gynnig bona fide, a wnaed â’r bwriad o fod yn gystadleuol, ac nad wyf/ydym wedi gosod neu addasu swm y cynnig neu'r pris yn unol ag unrhyw gytundeb neu drefniant gydag unrhyw berson arall (ac eithrio unrhyw Gyflenwr Cysylltiedig a nodir yn y cynnig hwn).
Rwyf/rydym hefyd yn ardystio nad wyf/ydym wedi gwneud unrhyw un o’r canlynol, ac yn ymrwymo i beidio â gwneud yr un o’r canlynol, ar unrhyw adeg yn ystod y Caffael, nac yn ystod tymor y contract pe bai fy nhendr/ein tendr yn llwyddiannus:

i) rhoi gwybod i unrhyw berson, ac eithrio S4C, am swm neu swm bras fy nghynnig/ein cynnig arfaethedig, ac eithrio pan fo datgeliad cyfrinachol yn hanfodol er mwyn cael y dyfynbrisiau premiwm yswiriant sy'n ofynnol ar gyfer ei baratoi;
ii) ymrwymo i unrhyw gytundeb neu gytundebau gydag unrhyw berson arall er mwyn iddyn nhw ymatal rhag cymryd rhan yn y broses dendro a gynhelir gan S4C neu ynglŷn â swm unrhyw gynnig a gyflwynwyd ganddynt yn ystod y broses hon;
iii) achosi neu ysgogi unrhyw berson i ymrwymo i gytundeb o'r fath a grybwyllir ym mharagraff 2 uchod neu i roi gwybod i ni am swm neu swm bras unrhyw dendr arall ar gyfer y contract;
iv) cyflawni unrhyw drosedd o dan Ddeddf Llwgrwobrwyo 2010; a
v) cynnig neu gytuno i dalu neu roi unrhyw swm o arian, cymhelliant neu gydnabyddiaeth werthfawr, yn uniongyrchol neu'n anuniongyrchol, i unrhyw berson am wneud, neu fod wedi gwneud neu wedi achosi iddo gael ei wneud mewn perthynas ag unrhyw dendr arall neu dendr arfaethedig ar gyfer cyflawni'r Contract
Yn y dystysgrif hon, mae'r gair 'person' yn cynnwys unrhyw berson, corff neu gymdeithas, corfforaethol neu ymgorfforedig ac mae 'cytundeb' yn cynnwys unrhyw drefniant, boed ffurfiol neu anffurfiol, pa un a yw’n rhwym mewn cyfraith ai peidio.
Rwyf/rydym yn cytuno y gall S4C, wrth ystyried y tendr ac mewn unrhyw gamau dilynol, ddibynnu ar y datganiadau a wneir yn y Dystysgrif hon.

